
– Барша жерлестерімді қайта 
оралған ұлттық мерекеміз – Республика 
күнімен шын жүректен құттықтаймын! 
Араға 13 жыл салып, Президентіміздің 
Жарлығымен Республика күні Ұлттық 
мереке болып халықпен қайта қауышты. 
Бұл тарихи мәні жоғары, идеологиялық 
салмағы ерек айтулы күн еліміздің бүгіні 
мен ертеңіне адал қызмет ететін, ерен істер 
мен елеулі бастамаларды жалғастыратын 
барша азамат үшін маңызды,-деді 
Н.Нәлібаев.

Мерейлі мерекеде қоғамдық көліктер 
қатары жаңа 40 автобуспен толықты. 
Бұған дейін Қызылорда автобус паркіне 
«Өнеркәсіпті дамыту қоры» АҚ-ы арқылы 
жаңадан лизингке 150 дана автобус алуға 
1,43 млрд. теңге қаржы бөлінген. Соның 

аясында өткен айда 21 жаңа автобус 
алынды. Ал, қараша айында қалған жаңа 
көліктер келетін болады. Өңірде облыс 
әкімінің бастамасымен «Балалар жылына» 
арналған демеушілердің қолдауымен құны 
1,6 млрд.теңгені құрайтын қала, аудан 
ішінде 80 спорт-ойын алаңы бір мезетте 
тарту етілді.

Ұлттық мереке – Республика күні 
қарсаңында туған жерге жанашыр 
меценаттың қаржысы есебінен Жаңақор-
ған ауданында құны 790 млн. теңгені 
құрайтын заманауи демалыс паркі 
ашылды. Ал, Сырдария ауданының 
Нағи Ілиясов ауылында 350 млн.теңгеге 
«Еңбекшілер аллеясы» бой көтерді. 
Аймақта білім саласының дамуына 
тілеулес меценат азаматтардың мектеп, 

балабақша ашу ісіне ынтасы жоғары. 
Республика күнінде 300 орындық 
жаңа балабақша есігін айқара ашты. 
Жыл соңына дейін тағы 2 мемлекеттік 
балабақша пайдаланылуға беріледі. Соңғы 
5-6 айдың ішінде жергілікті кәсіпкерлер 9 
млрд.теңгеге қолдау көрсетіп, ауқымды 
жобалардың жүзеге асуына дәнекер 
болды.

Мереке құрметіне Жалағаш ауданында 
құны 431 млн. теңгеге 200 орындық 
Оқушылар үйі мен 50 орындық Өнер 
мектебі, жаңа дәрігерлік амбулатория 
пайдалануға берілді. Теңізді өлке Арал 
ауданында 150 млн. теңгеге «Балықшылар 
монументі» мен аллея ел игілігіне берілуге 
дайын.

Биыл өңірде 4 жаңа білім ошағы 
ашылды. Жыл соңына дейін 8 мектеп 
табысталады. Апатты деп танылған 
Тоқабай ауылындағы мектеп жеке 
инвестор есебінен 500 млн.теңге қаржыға 
салынуда. Оқушыларды тасымалдау үшін 
осы оқу жылында мектептерге 30 автобус 
беріледі.

Облыста түрік компанияларымен 
бірлескен ынтымақтастық жаңа деңгейге 

көтерілді. Биыл қала аумағын жылу және 
электрмен толық қамтамасыз ететін 
қуаттылығы 240 мегаватты құрайтын 
жылу электр орталығының іргетасы 
қаланды. Құны 215 млрд. теңгеден асатын 
жоба 2025 жылы аяқталады. Тағы бір түрік 
компаниясымен жылына 24 мың тонна 
қызанақ пастасын шығаратын зауыт салу 
туралы келіссөздер жүргізілуде.

Сыр елінде жаңа 1,6 млрд. теңгені 
құрайтын Неке сарайы, 3,7 млрд. теңгеге 
1000 орындық Өнер орталығы, Сол 
жағалаудың бойынан 2,7 млрд. теңгеге Қан 
орталығының құрылысы жүруде. Белгілі 
кәсіпкер, меценат Марат Дүйсенбаевтың 
демеушілігімен құрылысы басталған 
құны 1,5 млрд. теңгені құрайтын «Анаға 
тағзым» орталығы шаһардың ажарын аша 
түседі.

Өңірде салынған шыны зауытының 
күйдіру пеші қажетті температурасына 
жетіп, қазан айының 9 күні алғашқы 
сынама шыны өнімі өндірілді. Зауыт 
айналасынан 8 ілеспе өндіріс дамиды. 
Зауытта шыны-талшықты, композиттік 
материалдар және басқа да өнімдер 
шығарыла бастайды.

Қаланың негізгі қақпасы әуежай да 
қайта жаңарады. Болат Өтемұратовтың 
тікелей қолдауымен құны 12 млрд. теңге 
болатын «Қорқыт ата» әуежайының жаңа 
терминалы салынуда. Қазірдің өзінде 
өзге де демеушілермен 100 млн.теңгеге 
бұрынғы терминалдың ішкі және сыртқы 
әрлеу жұмыстары жүргізілді.

Балалар үшін тағы бір қомақты сый – 
Қызылорда қаласында заманауи үлгідегі 
«Оқушылар Сарайы» бой көтереді. 
Алдағы 3 жылда аймақта «Жайлы мектеп» 
жобасы аясында құны 70 млрд. теңгеге 15 
мемлекеттік мектептің құрылысын салу 
жоспарланған. Оның ішінде 19,6 млрд. 
теңгеге келер жылы 9 білім ошағының 
құрылысы басталады.

Денсаулық сақтау саласында 2 жыл 
ішінде 27 жаңа нысан халық игілігіне 
беріледі. Орталық атқарушы органдармен 
бірге жасалған орнықты жұмыстардың 
нәтижесінде 36,4 млрд. теңгеге Қызылорда 
қаласынан көпсалалы аурухана мен 
емхана тұрғындардың игілігіне қызмет 
ететін болады.

«Ел тілегі» ақпарат

ҰЛТТЫҚ МЕРЕКЕ  ҚАРСАҢЫНДА БАЛАЛАРҒА ТАРТУ ЖАСАЛДЫ 
80 CПОРТ-ОЙЫН АЛАҢЫ, 40 АВТОБУС, «ОҚУШЫЛАР ҮЙІ» МЕН ЖАҢА БАЛАБАҚША

Ұлттық мереке – Республика күнінде қызылордалықтарға 
айрықша тарту жасалды. Бір мезетте бірнеше әлеуметтік 
нысан пайдалануға беріліп, балаларға қуаныш сыйлайтын 
жаңа спорт-ойын алаңдары ашылды. Облыс әкімі Нұрлыбек 
Нәлібаев аймақ тұрғындарын ұлық мерекемен құттықтап, игі 
тілегін арнады.

- Бұл – қазақтың сан ғасырлық мемлекеттілік 
дәстүрі жаңғырған күн. Бұл – бостандық үшін 
күрескен бабалар арманы ақиқатқа айналған 
күн. 1990 жылы 25 қазанда Қазақстанның 
Егемендігі туралы декларация қабылданды. 
Бұл құжат Тәуелсіздігіміздің саяси-құқықтық 
негізін қалыптастырды. Бір сөзбен айтсақ, 
Декларация – еліміздің Тәуелсіздік алуына жол 
ашқан ақжолтай құжат,-деді Президент.

Мерейлі күнде әр өңірде салтанатты 
мерекелік шаралар, ғылыми конференциялар, 
шығармашылық байқаулар, спорт жарыстары, 
патриоттық, волонтерлік және қайырымдылық 
акциялары ұйымдастырылуда. Айтулы мереке 
қарсаңында Сыр елінде де Нартай Бекежанов 
атындағы академиялық музыкалық драма 
театрында салтанатты іс-шара өтті. Мерекелік 
шараға Сыр елінің дамуына сүбелі үлес қосқан 
ардагерлер, зиялы қауым өкілдері, түрлі салада 
абыройлы еңбек еткен азаматтар қатысты. 
Жиында сөз  алған облыс әкімі Нұрлыбек 
Нәлібаев сырбойылықтарды Ұлттық мерекемен 
құттықтап, Республика күнін аймақ жұрты елеулі 
табыстармен қарсы алғанын жеткізді.

- Президентіміз Қасым-Жомарт Кемелұлы 
Тоқаев Ұлытауда өткен Ұлттық құрылтайда 
«Ұлттық мерекелер мен атаулы күндер тізбесіне 
бірқатар өзгеріс енгізген жөн. Мен Республика 
күніне ұлттық мереке мәртебесін қайтаруды 
ұсынамын»,-деп, Республика күні елдің мемлекет 
құру жолындағы тарихи қадамының символы 
болуы керек деп жеткізгенін білесіздер.

Енді міне, араға 13 жыл салып, Президен-
тіміздің Жарлығымен Республика күні Ұлттық 
мереке болып халықпен қайта қауышты. Ұлттық 
мерекеміз баршамызға тағы да құтты болсын! 
Тәуелсіздігіміздің тұғыры нық, Еліміздің еңсесі 
биік, халқымыз аман болғай!, - деді Н.Нәлібаев.

Салтанатты шарада мемлекеттік және 
қоғамдық қызметтегі сіңірген еңбегі, елдің 
әлеуметтік-экономикалық және мәдени 
дамуына, халықтар арасындағы достық пен 
ынтымақтастықты нығайтуға елеулі үлес қосқан 
бірқатар азаматтар Президент Жарлығымен 
мемлекеттік наградалармен марапатталды. 
Аймақта алғаш рет І дәрежелі «Барыс» 
орденімен кәсіпкер, меценат, «Автомобиль 
жол басқармасы» жауапкершілігі шектеулі 
серіктестігінің бас директоры Мұрат Үдербаев 
наградталды. Ол 1000-нан астам жоғарғы оқу 

орнында оқитын студенттердің тегін білім 
алуына мүмкіндік жасап, 35 отбасыға үй салуға 
көмек көрсетіп, 15 отбасыға баспана алып 
берген. Жол салу жұмыстарындағы ауқымды 
жобаларға жеке қаражатынан бір миллиард екі 
жүз бес миллион теңге жұмсаған.

Мерейлі мерекеде 3 жерлесімізге «Парасат» 
ордені табысталды. Кәсіпкер, меценат Марат 
Дүйсенбаев Мемлекет басшысының қолынан 
«Парасат» орденін алу құрметіне ие болды. Ол 
өз қаражаты есебінен құны 1,5 млрд. теңгені 
құрайтын «Анаға тағзым» орталығының 
құрылысын салуда. 100 отбасын үймен қамтып, 
әртүрлі жетістіктерге жеткен және әлеуметтік 
аз қамтылған азаматтарға 100 автокөлік сыйға 
тартып, 100 жастың отбасын құруға қаржылай 
қолдау көрсеткен.  30 жыл ішінде 12 млрд.теңге 
қаржыны өңірдің игілікті ісіне арнаған.

Ал, 20 жылдан бері өңірдің ауыл 
шаруашылығы саласын дамытуға елеулі үлес 
қосқан қайраткер Сапарбек Мыханов пен 500 
ғылыми мақаланың және 30-дан астам кітаптың 
авторы атанған филология ғылымдарының 
докторы, профессор, Қорқыт ата атындағы 
Қызылорда университетінің «Қорқыттану» 
ғылыми орталығының жетекшісі Бағдат 
Кәрібозұлына облыс әкімі «Парасат» орденін 
тақты.

Облыс әкімі 11 азаматқа «Құрмет» 
орденін, 2 еңбек адамына ІІІ дәрежелі «Еңбек 
Даңқы» орденін, 21 азаматқа «Ерен еңбегі 
үшін», 2 азаматқа «Шапағат» медалі және 4 
қызылордалыққа Қазақстан Республикасының 
Құрмет грамотасын табыстады. Мұнымен 
қоса ҚР Президенті, Қазақстан халқы 
Ассамблеясының Төрағасы Қасым-Жомарт 
Кемелұлы Тоқаевтың қолымен 3 жерлесімізге 
Қазақстан Халқы Ассамблеясының қоғамдық 
«Бірлік» алтын медалі, Құрмет грамотасы 
және Алғыс хаты табысталды. Сыр елінің атын 
қазақтың жыршылық өнерімен әлемге танытып 
жүрген, жыр қорында сыр сүрейлерінің терме 
толғау дастандарымен қатар өзінің қаламынан 
туындаған «Қазына», «Шыңғыснама» тарихи 
дастандарының авторы Алмасбек Алматов 
«Қызылорда облысының Құрметті азаматы» 
атағына ие болды. Республика күніне арналған 
шара Сыр жұлдыздарының қатысуымен өткен 
концерттік бағдарламамен жалғасып, мерекелік 
гала-концертпен қорытындыланды.

МЕРЕЙДІ ҮСТЕМ ЕТКЕН МЕРЕКЕ 

Мемлекет басшысы Қасым-Жомарт Кемелұлы Тоқаев Республика 
күніне орай Ақордада ел дамуына елеулі еңбек сіңірген бірқатар азаматты 
жоғары мемлекеттік наградалармен марапаттады. Президент Республика 
күні басты ұлттық мереке ретінде жалпыхалықтық мейрамға айналуға 
тиіс, бізге Республика күнінің мән-маңызын барынша айшықтайтын 
жалпыұлттық бастамалар керек екенін айтты.

Мемлекет басшысы Қасым-
Жомарт Тоқаевтың қатысуымен 
«Ақорда» резиденциясының 
алдында Республика күніне арналған 
Мемлекеттік ту көтеру рәсімі өтті.
Биыл ұлттық мереке ретінде қайта жаңғырған 

Республика күнін ел көлемінде атап өту осындай 
салтанатты шарамен басталды. Мемлекеттік ту көтеру 
рәсімі өңірлерде де жалғасуда. «Бір тудың астында» атты 
жалпыұлттық патриоттар акциясына сырбойылықтар 
да үн қосып, шараға айрықша әсер сыйлады. «Рәміздер 
алаңы» аумағында өткен шараға 2000-нан аса тұрғын 
келді. Зиялы қауым өкілдері және аймақтық құқық қорғау 

органдарының басшылары, мемлекеттік қызметшілер, 
үкіметтік емес ұйым өкілдері белсенді жастар көпшілікті 
отаншылдық сезімге бөледі.

Облыс әкімі Нұрлыбек Нәлібаев елорда да бастау 
алған патриоттық акция Сыр елінде қолдау тапқанын атап 
өтіп, жерлестерін атаулы мерекемен құттықтады. Жиын 
барысында мемлекеттік органдарға жаңадан жұмысқа 
қабылданған мемлекеттік қызметкерлер салтанатты түрде 
ант берді.Ұлттық мерекеге арналған жиын патриоттық 
әндер мен авто, мотошерумен аяқталды.

Айта кетейік, бүгін Республика күні аясында мәдени 
көпшілік шаралар ұйымдастырылып, қала, аудандарда 
түрлі әлеуметтік нысандар ашылды.

«Ел тілегі» ақпарат

ЖАЛПЫҰЛТТЫҚ АКЦИЯ СЫР ЕЛІНДЕ ДЕ ҚОЛДАУ ТАПТЫ

Орталық мүмкіндігі шектеулі азаматтар мен 
балалардың қоғам өміріне белсене араласуына 
мүмкіндік жасау мақсатында ашылды. Бір қуантарлығы, 
тұсауы кесіліп отырған бұл ғимарат – Қызылорда 
облысының аудандары ішінде «Тең қоғам» орталығына 
арнайы беріліп отырған тұңғыш нысан болып отыр. 
Орталықтың ашылу салтанатына аудан әкімі Нұржан 
Ахатов, облыстық жұмыспен қамтуды үйлестіру және 
әлеуметтік бағдарламалар басқармасының басшысы Ғабит 
Жаңабаев, «Байқоңыр Солар» ЖШС-нің техникалық 
директоры Игорь Григорьевич қатысып, сөз сөйледі. 
Салтанатты рәсімде алғаш болып сөз алған аудан әкімі 
Нұржан Сәбитұлы орталықтың жұмысына сәттілік 
тілеп, мүмкіндігі шектеулі жандардың құқығын қорғауға 
негізделген шаралар алдағы уақытта жалғасын табатынын 
жеткізді.

– Шиелі ауданында мүмкіндігі шектеулі жандардың 
сұраныстарын қанағаттандыру үшін нақты істер 
атқарылуда. Соның бір айғағы – бүгінгі «Тең қоғам» 
орталығының ашылуы. Орталықты ашудағы негізгі 
мақсатымыз – мүмкіндігі шектеулі азаматтармен тығыз 
қарым-қатынас орнату. Сондай-ақ, орталықта мүмкіндігі 

шектеулі балалармен жұмыс жасау, азаматтарды әлеуметтік 
қолдау бағытында құқықтық, психологиялық кеңес беру, 
кәсіпке баулу, қажетті құралдармен қамтамасыз ету секілді 
қызмет түрлері көрсетілетін болады, – деді аудан әкімі 
Нұржан Ахатов.

«Тең қоғам» кенттің орталығынан – Қожа Ахмет 
Яссауи көшесі, №109 мекенжайынан ашылып отыр. Бұл 
«Өскен өңір» газетінің байырғы ғимараты. Мемлекеттің 
ұсынысына сай қызмет бағытын өзгертуге шешім 
қабылданып, күрделі жөндеуден өткен ғимарат енді 
әлеуметтік нысан ретінде жұмыс жасайды. Осылайша 
нысан мүмкіндігі шектеулі жандарға ыңғайлы жағдайға 
бейімделді. Ғимараттың жалпы алаңы – 134,2 шаршы 
метр. Ал, ғимараттың кеңесілік құрал-жабдықтары 
«Байқоңыр Солар» ЖШС-нің Бас Директоры Евгений 
Гладьевтің демеушілігімен алынған. Дәлірек айтқанда, 
елге жанашыр азаматтың қолдауымен орталыққа (смарт 
теледидар, жаттығу құралдары, кеңсе жиһаздары) 
сыйға берілді. Сондай-ақ мүмкіндігі шектеулі жандар 
мұнда үстел ойындарымен қатар, дене жаттығуымен, 
шығармашылықпен де айналыса алады.

«Ел тілегі» ақпарат

ШИЕЛІДЕ «ТЕҢ ҚОҒАМ» ОРТАЛЫҒЫ АШЫЛДЫ

МӘЖІЛІСТЕ ЗАҢ ЖОБАСЫ МАҚҰЛДАНДЫ
Қазақстандық әйелдер 2028 жылға дейін 61 жаста 

зейнетке шығады. Парламент мәжілісі тиісті заң жобасын 
екінші оқылымда мақұлдап, сенаттың қарауына жіберді. 

Депутаттар «Кейбір заңнамалық актілерге мемлекеттік 
жастар саясаты мәселелері бойынша өзгерістер енгізу 
туралы» заң жобасына әлеуметтік блокқа қатысты түзетулер 
енгізді. Олар зейнет жасы мен әлеуметтік төлемдерге 
қатысты.

«Әйелдер үшін зейнетке шығу жасы 2028 жылға дейін 
61 жас деңгейінде бекітіледі. Сонымен қатар ең төмен 
базалық зейнетақы мөлшерін ең төмен күнкөріс деңгейінен 
70%-ке дейін, ең жоғары базалық зейнетақы мөлшерін 

120%-ке дейін дәйекті түрде жеткізу көзделіп отыр», - деді 
мәжіліс депутаты Жәмила Нұрманбетова.

Бұдан бөлек, жасына байланысты зейнетақы төлемдерін 
есептеу үшін табыс шегі 46 еселенген айлық есептік 
көрсеткіштен 55 еселенген АЕК-ке дейін ұлғайтылады. 
Сондай-ақ заң жобасында бала күтімі бойынша төлемдерді 
тағайындау кезеңінің ұзақтығын 1,5 жасқа дейін ұлғайту 
нормасы қарастырылған. Мәжіліс құжатты екінші 
оқылымда мақұлдап, сенаттың қарауына жолдады. Еске 
салсақ, 1 қыркүйекте Қазақстан халқына жолдауында 
мемлекет басшысы әйелдердің зейнет жасы 2028 жылға 
дейін 61 жас деңгейінде белгіленетінін мәлімдеді.

«Президенттің кезектен 
тыс сайлауы өтетіні туралы 
жарияланған сәттен бастап, Бас 
прокуратура сайлау науқанының 
барлық кезеңдеріне қатысты 
әр деңгейдегі прокурорлар 
үшін негізгі міндеттер мен 
ұйымдастырушылық іс-
шараларды айқындады. Кеше 
облыс прокурорларымен жеке 
кеңес өткізіп, оларды сайлау 
туралы заңнама нормаларының 
мүлтіксіз сақталуын қамтамасыз 
етуге бағыттадық. Бүгін сағат 
18:00-де ең белсенді кезең – 
сайлау алдындағы үгіт басталды. 
Оны өткізу тәртібі «ҚР сайлау 
туралы» Конституциялық заңмен 
реттелген», - деді Ж. Өмірәлиев 
Орталық сайлау комиссиясында 
өткен жианлыста.

   Ж. Өмірәлиев белгіленген 
н о р м а л а р д ы  с а қ т а м ау 
жауапкершілікке әкеп соғатынын 
айтты. Әкімшілік құқық 
бұзушылық туралы Кодексте 
сайлау алдындағы үгіттің тәртібі 
мен шарттарын бұзғаны үшін 
9 бап көзделген. Олар: сайлау 
алдындағы үгiтті оған тыйым 
салынған кезеңде жүргiзу (102-
бап – 15-35 АЕК айыппұл); 
сайлау алдындағы үгітті жүргізу 
құқығына кедергі келтіру (103-
бап – 20-50 АЕК айыппұл); БАҚ 
арқылы сайлау алдындағы үгітті 
жүргізу шарттарын бұзу (112-бап 
– 2-50 АЕК айыппұл); Бұқаралық 
ақпарат құралдары арқылы үгіт 
жүргізу шарттары «ҚР сайлау 
туралы» Конституциялық 
заңның 27-бабында белгіленген.

   Сонымен бірге, анонимдік 
үгiттеу материалдарын дайындау 
немесе тарату Әкімшілік 
құқықбұзушылықтар туралы 
кодекстің 113-бабы (25 АЕК) 
бойынша әкімшілік айыппұл 
салуға әкеп соғады. Үгіт 
материалдарын қасақана жою, 
бүлдіру (114-бап – 15 АЕК 

айыппұл); сайлауға байланысты 
қоғамдық пiкiрге сауалнама 
жүргiзу шарттарын бұзу (120-
бап – 10-30 АЕК айыппұл); 
сайлау алдындағы үгіт-насихат 
жүргізу шарттарын бұзу (122-
бап – 20-30 АЕК айыппұл) 
да құқықбүзушылық болып 
саналады.

   Сайлау құқықтарына қол 
сұғатын осы және басқа да 
әкімшілік құқықбұзушылықтар 
бойынша өндірістерді қозғау 
прокурордың айрықша 
құзыретіне кіреді. Істерді 
сот қарайды. Бірақ азаматтар 
өздерінің сайлау құқығын 
бұзған жағдайда өз бетінше 
тікелей сотқа да жүгіне алады. 
Бұл жағдайда аталған санаттағы 
істерді бірден сот қарайды, 
бірақ міндетті түрде прокурор 
қатысады.

   «Әкімшілік жазамен қатар 
сайлау заңнамасын бұзғаны үшін 
қылмыстық жаза та көзделген. 
Ол сайлау құқықтарын 
жүзеге асыруға немесе сайлау 
комиссияларының жұмысына 
кедергі келтіруге қатысты, 
Қылмыстық кодекстің 150-
бабы – 100 АЕК айыппұлдан 
бастап, түзету жұмыстарын, 
бас бостандығын шектеуді 
қоса алғанда, 4 жылға дейін 
бас бостандығынан айыруды 
көздейді. Екінші құрам – сайлау 
құжаттарын бұрмалау немесе 
дауыстарды дұрыс есептемеу, 
ол үшін Қылмыстық кодекстің 
151-бабында 4 мың АЕК 
мөлшеріне дейін айыппұл салу 
не түзеу жұмыстары немесе 4 
жылға дейін бас бостандығынан 
айыру немесе шектеу жазасы 
белгіленген. Қазіргі уақытта 
сайлау науқаны құқықтық 
шеңберде өтіп жатыр. Сайлау 
заңнамасын бұзу фактілері 
тіркелген жоқ», - деді Ж. 
Өмірәлиев.

БАС ПРОКУРАТУРА САЙЛАУ 
НАУҚАНЫ ТАЛАПТАРЫН 
БҰЗҒАН ҮШІН ҚАНДАЙ 
ЖАЗА ҚОЛДАНЫЛАТЫНЫН 
ТҮСІНДІРДІ
Бас прокурорының орынбасары Жандос 

Өміралиев сайлау алдындағы үгіт-насихат жүргізу 
талаптарын бұзғаны үшін заңнамада қандай 
жауапкершілік қарастырылғанын айтып берді.

С а л т а н ат т ы  ш а р а н ы 
Қызылорда облыстық сотының 
төрағасы Ә.Шығамбаев ашып, 
құттықтау сөз сөйледі. Өз 
сөзінде, осыдан 32 жыл бұрын 
Қазақ Кеңес Социалистік 
Республикасының Жоғарғы 
Кеңесі тарихи шешім қабылдап, 
Қазақстанның Егемендігін 
жариялағанын, сол күннен 
бастап, еліміз әлем алдында 
өзінің саяси көзқарасын білдіре 
алатын дәрежеге жеткенін, осы 
күні тәуелсіздігіміздің алғашқы 
төлқұжаты қабылданғанын, 
сондықтан бұл мерекенінің ұлтық 
сипатта екенін атап өтті.

Одан кейін, сот жүйесінің 
ардагері Жаңбыршаева Зина 
Ізбастықызы ардагер судьялардың 
атынан сот ұжымын мерекемен 
құттықтап, ыстық лебізін жеткізді.

Шараның негізгі бөлігі 
– мерекелік марапаттарды 
табыстау сәтінде  III дәрежелі 
«Мінсіз қызмет үшін» медалімен 

Қызылорда қалалық сотының 
төрағасы Д.Кентбаев, Арал 
аудандық сотының төрағасы 
А.Садуақасова, Қызылорда 
қаласының №2 сотының кеңсе 
меңгерушісі М.Жүсіпбекова 
марапатталды.

Қызылорда облысының 
мамандандырылған ауданаралық 
экономикалық сотының төрағасы 
Б.Елшібековке «Қазақстан 
Республикасы Полициясына 
30-жыл» мерекелік медалі 
табысталды.

Қазақстан Республикасы 
Жоғарғы Сотының жанындағы 
соттардың қызметін қамтамасыз 
ету департаменті басшысының 
Қ ұ р м е т  г р а м о т а с ы м е н 
Қармақшы аудандық сотының 
кеңсе меңгерушісі Е.Мәтжанов, 
Қызылорда облысы бойынша 
соттар әкімшісінің персоналды 
басқару бөлімінің бас маманы 
Б.Абубакирова, талдау және 
жоспарлау бөлімінің бас маманы 

А.Задаева марапатталды.
Сонымен қатар өз қызметін 

адал әрі үлгілі атқарған бірқатар 
судьялар мен сот қызметкерлеріне 
облыстық сот төрағасының 
Құрмет грамотасымен, ҚР 
Судьялар Одағының облыстық 
филиалы төрағасының және 
Қызылорда облысы бойынша 
соттар әкімшісінің Алғыс хаттары 
табысталды.

Шара барысында қазіргі 
Қазақ мемлекеті мен ұлтының 
қалыптасуына себепкер болған 
түрлі ұлыс пен мемлекеттің 
тарихынан сыр шертетін 
бейнероликті көрсетіліп, 
концерттік бағдарламаға 
ұсынылды.

Мерекелік іс-шара сот 
жүйесінің ардагерлерінің ақ 
батасымен қорытындыланды.

МАРАПАТ ИЕЛЕРІН ТАПТЫ
Қызылорда облыстық сотында «25-қазан 

Республика күніне» орай салтанатты шара болып 
өтті.

Іс-шараға Қызылорда облы-
сы ның кәмелетке толмаған-
дардың істері жөніндегі маман-
дандырылған ауданаралық 
сотының судьясы Қ.Бержанов, 
Қызылорда қалалық сотының 
судьясы Л.Алибекова, Қызы-
лорда облысының мамандан-
дырылған ауданаралық әкім-
шілік сотының төрағасы 
Г.Мыр затаева, Қызылорда 
облысы прокуратурасының 
прокуроры Ұ.Назарбекова, 
Қ ы з ы л о р д а  қ а л а л ы қ 
прокуратурасының прокуроры 
Ф.Закирова, Қызы лорда 
облысының ішкі мемлекеттік 
аудит департаменті аудиторы 
Ж.Тәңірберген,  Integra 
Construction Батыс дирекциясы 
ЖШС филиалының бухгалтері 

Г. Абд у ка м а л о ва  ж ә н е 
Қызылорда облысы бойынша 
жеке сот орындаушыларының 
өңірлік палатасының өкілдері 
қатысты.

Дөңгелек үстелді Қызылорда 
облысының кәмелетке 
толмағандардың істері 
жөніндегі мамандандырылған 
ауданаралық сотының судьясы 
Қ.Бержанов ашып, өз сөзінде 
сот жүйесінде орын алып 
жатқан жаңалықтарды айтып, 
оның ішінде Қазақстан 
Республикасының Жоғарғы 
Сотының «Отбасылық сот» 
пилоттық жобасына тоқталып 
өтті. Аталмыш сотты енгізудің 
мақсаты отбасы құқығын қорғау, 
отбасы құндылықтарын сақтау, 
ана мен бала құқығын қорғап, 

кәмелетке толмаған балалардың 
ата-анасымен келісімде өмір 
сүруіне, олардың тұлға ретінде 
қалыптасуына жәрдемдесу 
болып табылатынын, кейінгі 
кезде елімізде болып жатқан 
отбасыға қатысты даулардың 
көп екендігіне байланысты 
«Отбасылық сот» пилоттық 
жобасы жүзеге асы рылып 
жатқандығын түсіндірді.

Сондай-ақ ,  і с -шара 
барысында қатысушылар 
өзара алимент бойынша 
берешекті өндіріп алу және осы 
төлемдердің мөлшерін азайту 
туралы істерді қарау барысында 
туындайтын мәселелерге 
тоқталды.

Шара соңында қатысушылар 
ортақ ұсыныстарын айтып, 
жоғарыда аталған мәселелер 
бойынша туындаған сұрақтарды 
талқылап, пікір алмасты.

Ш а р а  с о ң ы н д а 
қатысушылар мен өзара іс-
қимыл мәселелерін шешу және 
алдағы уақытта жұмыс сапасын 
арттыру бойынша ұсынымдар 
қаралды.

ОТБАСЫ – БАҚЫТ МЕКЕНІ
Қызылорда облысының кәмелетке 

толмағандардың істері жөніндегі 
мамандандырылған ауданаралық соты мен 
Қызылорда қалалық сотының бірлескен іс-
шара жоспарына сай «Отбасы – бақыт мекені» 
тақырыбында дөңгелек үстел өткізілді.

Оған облыстық соттың 
төрағасы, алқа төрағалары, 
судьялары, аудандық және 
оған теңестірілген соттардың 
төрағалары мен судьялары 
қатысты.

Кеңес жұмысын облыстық 
соттың төрағасы Әділхады 
Шығамбаев ашып, күн тәртібімен 
таныстырды.

Қорытынды жиында 
қылмыстық істер жөніндегі сот 
алқасы төрағасының міндетін 
атқарушы Б.Қалымбеттің 
баяндамасы тыңдалды. 
Баяндалған статистикаға сәйкес, 
есепті мерзімде облыс соттарына 
738 қылмыстық іс түсіп, 927 
адамға қатысты 754 қылмыстық 
іс аяқталған.

Келесі болып азаматтық істер 
жөндегі сот алқасының төрағасы 
М.Текетаев баяндама жасады. 
Есептік кезеңде Қызылорда 
соттарына 13 783 талап қою түсіп, 

5 301 шешім, 1605 сот бұйрығы 
қабылданған. Оңайлатылған 
(жазбаша) іс жүргізу тәртібімен 
1 458 іс қарап шешілген болса, 
16 партисипативті тәртіппен, 
75 іс татуласу келісімен, 1397 іс 
медиация тәртібін қолданумен 
аяқталған.

Мұнан соң әкімшілік істер 
жөніндегі сот алқасының 
төрағасы Ж.Оспанова баяндама 
жасап, облыс соттарына 9 айда 
607 әкімшілік іс қарауға түсіп, 
540 іс аяқталғанын, оның 74,7 
%-ы қанағаттандырылғанын, 81 
іс медиациялық келісіммен, 1 іс 
татуласу келісімімен аяқталғанын 
айтты.

К е ң е й т і л г е н 
к е ң е с  қ о р ы т ы н д ы с ы 
б о й ы н ш а  б а я н д а ма л а р 
талқыланып,облыстық сот 
төрағасы алдағы атқарылатын 
жұмыстар бойынша нақты 
тапсырмалар берді.

ОБЛЫСТЫҚ СОТ 
9 АЙДЫ ҚОРЫТЫНДЫЛАДЫ

Қызылорда облыстық сотында 2022 жылдың 
9 айының жұмыс қорытындысы бойынша 
кеңейтілген кеңес өтті.

Аталған шараның басты 
мақсаты жастар арасында отбасы 
түсінігі мен оның құндылықтарын 
нығайту бағытында насихаттық 
жұмыстарын жүргізу.

Судья Л.Алибекова баянда-
ма сында бүгінгі күні сотпен 
қаралатын неке бұзу туралы 
талап қоюлардың артып 
отырғанын,оның салдары ең 
алдымен баланың психикасы 
мен өміріне әсер ететінін, неке 
бұзылған жағдайда алимент 

өндіру, ортақ мүлікті бөлу 
секілді даулар туындайтынын, 
ал отбасы құндылықтарын 
сақтау, бала құқығын қорғау аса 
жауапкершілікті талап ететінін, 
осы ретте бүгінгі күні соттарда 
«Отбасылық сот» пилоттық 
жобасы жұмыс жасап жатқанын 
атап өтті. 

Шара барысында студенттер 
отбасын құру, сақтау, ана мен 
баланың құқығын қорғау, баланың 
тұлға ретінде қалыптасуындағы 

отбасының рөлі мен алатын орны 
жөнінде ойларын ортаға салып, 
сұрақтарын қойды. 

Судья Л.Алибекова өз 
кезегінде барлық сұрақтарға жауап 
беріп, отбасы құндылықтары 
мен қадір-қасиетін әрбір тұлғаға 
жастайынан ұғындыру қажет 

екендігін айтты. 
Кездесу соңында Л.Алибекова 

болашақ мамандарға алғыс 
айтып, өз ісінің мамандары 
болуларын тіледі. Ал, студенттер 
өз кезегінде аталған дәріске өз 
ризашылықтарын білдірді.

«ОТБАСЫЛЫҚ СОТ» ПИЛОТТЫҚ ЖОБАСЫ 
АЯСЫНДА ДӘРІС ӨТКІЗІЛДІ

Отан - отбасынан басталады. Мемлекеттің 
іргесі берік болуы үшін әрбір отбасының бекем 
болғаны маңызды. Осы орайда, Қызылорда 
қалалық сотының судьясы Л.Алибекова Қорқыт 
Ата атындағы Қызылорда университетінің 
2-ші курс студенттеріне «Неке және отбасы 
заңдылықтарынан туындайтын даулар, отбасы 
құндылықтары» тақырыбында дәріс өткізді.

Арал аудандық сотының төрағасы 
К.Садуақасова 2022 жылдың 9 айында 
сот әділдігін жүзеге асыруда атқарылған 
жұмыстардың қорытындысы бойынша 
баспасөз мәслихатын өткізді. Шараға 
жергілікті басылымдардың тілшілері 
қатысты.

Баспасөз мәслихатында К.Садуақасова 
2022 жылдың 9-айында аудандық 
сотпен атқарылған жұмыстар туралы 
баяндап, есепті кезеңде 50 қылмыстық 
іс, 489 азаматтық іс, 621 әкімшілік құқық 
бұзушылық туралы істер қаралғанын, 
қылмыстық істердің басым көпшілігі 
ауыр, орташа ауырлықтағы қылмыстар 
және қылмыстық теріс қылықтар болып 
табылатынын, нақтырақ айтқанда 
ұрлық, мал ұрлығы, есірткі  заттармен 
өткізу мақсатынсыз заңсыз жұмыс 
істеу қылмыстары, сондай-ақ, алаяқтық 
қылмыстары, ал азаматтық істер бойынша 
қаралған талап қоюлардың басым 
көпшілігін некені бұзу, заңдық маңызы 
бар фактіні анықтау, алимент өндіру 
туралы, келісім-шарт қатынастарынан, 
меншік құқығынан туындайтын даулар 
құрайтынын айтып өтті.

Сондай-ақ, Әкімшілік рәсімдік-
процестік Кодексі аясында қаралған 
жария-құқықтық даулар жайында айта 
келе, жыл басынан бері 9 әкімшілік 
іс қаралып, 8 іс тараптардың дауды 
медиация тәртібімен реттеу туралы 
келісім  жасасуларымен, 1 іс талап 
қоюшының талап қоюын қайтарып 
алуымен аяқталғанын тілге тиек етті.

Есепті кезеңде медиация тәртібімен 
79 азаматтық іс, 5 қылмыстық іс  
өндірістен тоқтатылса, 3 азаматтық 
істің партисипативтік рәсім тәртібімен, 
2 азаматтық істің татуласу келісімдерін 
жасасумен аяқталғанын айтты.

Төраға құқық қолдану тәжірибесіндегі 
соңғы жаңашылдықтарға да тоқталып, 
дауларды соттан тыс және сотқа дейінгі 
реттеу мәселелерін дамыту мақсатында 
Азаматтық процестік кодексіне енгізілген 
сотқа дейінгі хаттаманың мәнін тісіндіріп, 
тиімділігі  жайынан хабардар етті.

Шара соңында К.Садуақасова 
журналистердің қойған сауалдарына 
жауап беріп, баспасөз мәслихатына 
қатысқандары үшін оларға алғысын 
білдірді.

АРАЛ АУДАНДЫҚ СОТЫ 
2022 ЖЫЛДЫҢ 9 АЙҒА ЕСЕП БЕРДІ

АЛИМЕНТ ӨНДІРУ 
ТУРАЛЫ ДАУ БОЙЫНША 
ТАРАПТАР КЕЛІСІМГЕ 
КЕЛДІ

Байқоңыр қалалық сотына 
талап қоюшы Д. жауапкер С.-дан 
ортақ баласы үш жасқа толғанға 
дейін күтіп-бағу үшін жұбайына 
алимент өндіру туралы талап 
қоюмен жүгінген.

Тараптарға дауды татуластыру рәсімдерінің 
көмегімен реттеу жөніндегі құқықтары түсіндірілді.

Нәтижесінде, талап қоюшы жауапкермен 
келісімге келуіне байланысты талап қоюды қайтару 
туралы өтінішпен жүгінді.

Қазақстан Республикасының Азаматтық 
процестік кодексінің 152-бабы 1-бөлігі 
9-тармақшасына сәйкес, талап қоюшы өзі берген 
талап қоюды қайтару туралы мәлімдесе, судья талап 
қоюды қайтарады.

Сот ұйғарымымен ортақ баласы үш жасқа 
толғанға дейін күтіп-бағу үшін жұбайына 
алимент өндіру туралы талап қою талап қоюшыға 
қайтарылды.

Сот ұйғарымы заңды күшіне енбеген.

Беттерді дайындаған Ж.Қасым

Сонымен қатар 19 іске қатысты 19 адам 
бойынша үкім шығарылған. Ал өндірістен 
қысқартылған 4 істің барлығы да медиация 
тәртібімен, 9 іс соттылық бойынша басқа 
соттарға жолданып, 4 іс прокуратура 
органдарына қайтарылған. Азаматтық іс 

бойынша осы жылдың 9 айында азаматтардан 
барлығы әртүрлі нысандағы 437 арыз, 14 іс түсіп, 
281 арыз бойынша азаматтық іс қозғалған. 61 сот 
бұйрығы, 152 шешім шығарылып, соттылықпен 
22 іс жолданған. 75 іс медиация тәртібімен 
тоқтатылып, 35 іс қараусыз қалдырылса, 

барлығы 345 іс аяқталған. Әкімшілік іс бойынша 
сот өндірісінде 387 құқық бұзушыға қатысты 387 
әкімшілік іс түсіп, 3 құқық бұзушыға қатысты 3 
іс біріктірілген. Сондай-ақ 373 құқық бұзушыға 
қатысты 373 әкімшілік іс аяқталған. 6 іс кері 
қайтарылып, 10 іс соттылықпен жолданған. Ал 
5 іс келесі айға қалдыққа қалған.

Аяқталған әкімшілік құқық бұзушылық 
істер ішінде 345 құқық бұзушыға қатысты 
345 әкімшілік іс бойынша әкімшілік жаза 
қолданса, 16 құқық бұзушыға қатысты 16 
әкімшілік іс өндірістен тоқтатылған. Баспасөз 
конференциясын қорытындылай келе сот 
төрағасы Қ.Мыханов сот жүйесі төңірегінде 
туындаған барлық сұрақтарға жауап беріп, 
алдағы уақытта сот ісін жүргізу әрі қарай жетіле 
түсетінін айтты.

Жалпы 2022 жылдың 9 
айында 52 адамға қатысты 45 
қылмыстық іс қаралып, оның 
ішінде 24 іс бойынша 31 адамға 
үкім шығарылған. 12 адамға 
қатысты 12 іс тоқтатылған,  
8 іс соттылығы бойынша 
жолданып, 1 тұлғаға қатысты 1 іс 
прокуратураға кері қайтарылған. 
3 жекеше қаулы қабылданған.

Ал, азаматтық істер бойынша, 
295 талап қою мен 6 іс түскен, 209 
іс қаралған. Оның ішінде 34 сот 
бұйрығы, 80 шешім қабылданып, 
82 іс өндірістен тоқтатылған. 9 іс 
қараусыз қалдырылған және 4 іс 
соттылығы бойынша жолданған.  
3 жеке ұйғарым қабылданған.

2022  жылдың 9 айында 
аудандық соттың өндірісіне 136 
әкімшілік құқық бұзушылық іс 
түскен. Түскен әкімшілік құқық 
бұзушылық істердің ішінде 134 
адамға қатысты 134 іс қаралған. 
1 іс соттылығы бойынша жол-

данған, 105 адамға әкімшілік 
жаза қолданылған және 29 адамға 
қатысты тоқтатылған. Қаралған 
әкімшілік құқық бұзушылық 
істер бойынша 8 жеке қаулы 
қабылданған.

2022 жылдың 9 айында 
барлығы татуласу тәртібімен - 3 
азаматтық іс,  медиаторлардың 
қатысуымен 77 азаматтық іс, 19 
әкімшілік құқық бұзушылық іс, 
12 қылмыстық іс аяқталған.

Сонымен қатар, төраға аза-
маттық істер бойынша  сотқа 
дейінгі хаттама негізінде 
татуластыру бағытында  жұ-
мыстар жүргізіліп отырғандығын, 
аудандық сотта жыл басынан 
бері 62 іс сотқа дейігі хаттама 
тәртібімен аяқталғандығын атап 
өтті.

Шара соңында баспасөз 
өкілдерінің барлық сұрақтарына 
жауаптар берілді.

СЫРДАРИЯ АУДАНДЫҚ СОТЫНДА 
2022 ЖЫЛДЫҢ 9 АЙЫНЫҢ 
ҚОРЫТЫНДЫСЫ БОЙЫНША 
БАСПАСӨЗ 
КОНФЕРЕНЦИЯСЫ ӨТТІ

Қорытынды жиынға судьялар мен сот 
қызметкерлері, БАҚ өкілдері   қатысты. Іс-
шара барысында сот төрағасы Р.Алдамбергенов 
статистикалық мәліметтерге тоқталып өтті.

Медиация – тараптардың ерікті келісімі 
бойынша жүзеге асырылатын, олардың өзара 
қолайлы шешімге қол жеткізуі мақсатында 
медиатордың жәрдемдесуімен тараптар 
арасындағы дауды реттеу рәсімі. Қазіргі таңда 
араздасқан азаматтар кәсіби немесе кәсіби 
емес медиаторлардың арқасында сотсыз 
татуласу деңгейіне дейін жетті. Дауласудан 
татуласуды хош көретін елімізде осынау жақсы 
үрдісті насихаттау баршамыздың парызымыз.

Осыған орай бүгін «Бітім» медиация 

орталығы» қоғамдық бірлестігінің 
ұйымдастыруымен «Облыстық медиаторлар 
форумы 2022» атты форум болып өтті.

Облыс медиаторларының басын қосқан 
шарада Қызылорда облысы бойынша 
соттар әкімшісі басшысының орынбасары 
М.Асанова сөз сөйлеп, сот жүйесі мен 
медиаторлардың бірлескен жұмыстарының 
нәтижесінде көптеген даулар қол алысумен 
аяқталып жатқанын, үстіміздегі жылдың 9 
айында Қызылорда соттарында екі мыңға 

жуық іс медиация тәртібімен реттелгенін 
қуанышпен жеткізе отырып, алдағы уақытта 
да дауды соттан тыс және сотқа дейінгі 
реттеу институтын дамытуда медиация 
орталықтарымен түрлі шаралар өткізілетіндігін 
атап өтті.

Сонымен қатар, М.Асанова аймақтағы 
медиация институтының дамуына орасан зор 
үлес қосып жүрген бірқатар медиаторларға 
Қызылорда облыстық сотының төрағасының 
алғыс хаттарын табыстады.

ОБЛЫС МЕДИАТОРЛАРЫНЫҢ ФОРУМЫ ӨТТІ

ҚЫЗЫЛОРДА ОБЛЫСЫНЫҢ 
МАМАНДАНДЫРЫЛҒАН 
АУДАНАРАЛЫҚ ЭКОНОМИКАЛЫҚ 
СОТЫНДА СОТ ЖҰМЫСЫН 
ҚОРЫТЫНДЫЛАДЫ

Қызылорда облысының мамандандырылған 
ауданаралық экономикалық сотында 
БАҚ өкілдерінің қатысуымен баспасөз 
конференциясы өткізілді.
Баспасөз конфернециясын 

Қызылорда облысының 
мамандандырылған ауданаралық 
экономикалық сотының төрағасы 
Б.Е.Елшібеков  жүргізді.

Іс-шара барысында сот 
төрағасы статистикалық 
мәліметтерге тоқталып өтті.

Қызылорда облысының 
мамандандырылған ауданаралық 
экономикалық сотына  2022 
жылдың 9 айында  2247  талап 
қоюлар  түскен.

Барлығы 1933 азаматтық іс 
аяқталған, оның ішінде 1359 
шешім шығарылған, 219  іс 
бойынша өндіріс тоқтатылған, 
339  азаматтық іс қараусыз 
қалдырылған.

Пресс-конференция бары-

сын да, сот төрағасы сот жүйесіне 
енгізілген жаңа жобалардың 
бірі «Эксаумақтық соттылық» 
туралы, сонымен қатар  дауларды 
соттан тыс және сотқа дейін 
реттеу институттарын дамыту 
мәселелері бойынша, яғни 
сотқа дейінгі хаттама бөлігінде 
енгізілген өзгерістерге тоқталып, 
сотпен аталған кезеңде 7 
азаматтық іс бітімгершілік 
шартпен, 152 азаматтық іс 
медиация тәртібімен және 2 іс 
партисипативтік рәсім тәртібімен 
аяқталғанын атап өтті.

Жиын соңында төраға 
Б.Е.Елшібеков қатысушыларға 
алғысын білдіріп, БАҚ 
өкілдерінің  барлық сұрақтарына 
толыққанды  жауап берді.

ОТБАСЫЛЫҚ ДАУ 
ТАРАПТАРДЫҢ 
ТАТУЛАСУЫМЕН РЕТТЕЛДІ
Арал аудандық сотында  некені бұзу туралы 

талап қою тараптардың татуласуымен реттелді.

Татуластырушы-судья тараптармен әңгімелесу барысында, сотқа 
дейінгі хаттама жасау арқылы татуласудың тиімділігі мен салдарын 
түсіндіріп, татуластыру шараларын жүргізген.

Осының нәтижесінде тараптар, дауды бейбіт жолмен реттеудің 
нұсқалары ұсынылған сотқа дейінгі хаттаманы жасау арқылы 
татуласып, дауды реттеу туралы келісім жасасқан.

Келісімде тараптар ерлі-зайыпты ретінде өмір сүруді әрі қарай 
жалғастыруды қалайтындарын көрсеткен.

Сот ұйғарымымен дауды реттеу туралы келісім бекітіліп, 
іс жүргізу тоқтатылды. Төленген мемлекеттік баж алымы талап 
қоюшыға қайтарылған.

ОБЛЫСТЫҚ СОТТА СЕМИНАР 
САБАҒЫ ҰЙЫМДАСТЫРЫЛДЫ
Облыстық сотта «Сотта іс қарау тәжірибесі» 

модулін пайдалану бойынша семинар сабағы өтті.

Шараға облыстық, аудандық және оған теңестірілген соттардың 
судьялары мен сот мамандары  қатысты. Аудандық соттар 
бейнеконференциялық байланыс арқылы қосылды.  

Семинар жұмысын облыстық соттың судьясы, аймақтық оқу 
орталығының үйлестірушісі Н.Қосанов ашты.

Шараның негізгі мақсаты Төрелік ақпараттық жүйесінде 2022 
жылы мамыр айында бірыңғай сот практикасын құру және сот 
төрелігін іске асыру сапасын жақсарту үшін құрылған «Сотта қарау 
тәжірибесі» модулімен танысып, талқылау болды.

Шара барысында арнайы дайындалған модульдің ережесі 
таныстырылды.

Модульде азаматтық, қылмыстық және әкімшілік істер бойынша, 
сондай-ақ әкімшілік құқық бұзушылық туралы істер бойынша 
бірінші, апелляциялық және кассациялық сатылардағы сот актілері 
қамтылған.

 Шараға Қызылорда қалалық 
сотының төрағасы Д.Кентбаев, 
судья Л.Алибекова, Түркістан-
Қызылорда облыстары бойынша 
өңіраралық заң консультанттары 
п а л а т а с ы н ы ң  з а ң г е р і 
А.Жұмабайұлы, Қызылорда 
облыстық адвокаттар алқасының 
адвокаты Ғ.Алмаханов, 
Қызылорда облысының 
нотариалдық палатасының 
өкілі Ж.Турганбаева және 
Қызылорда облысының Әділет 
департаментінің атқарушылық 
өндірісті қамтамасыз ету 
бөлімінің  бас  маманы 
Н.Бодыбаев қатысты.

Шараны қалалық сот 
төрағасы Д.Кентбаев ашып, 
қатысушыларды күн тәртібімен 
таныстырды. Сот төрағасы 
сөз кезегін тақырып бойынша 
баяндайтын судья Л.Алибековаға 
берді.

Судья баяндамасында 
ө н д i р i п  а л у ш ы л а рд ы ң 

өт iн iштер iн  қабылдау, 
нотариаттық iс-әрекеттер 
жасау және борышкерлерге 
атқарушылық жазбаның 
көшiрмесiн хабарлау (жеткiзу) 
тәртiбi, атқарушылық жазбаға 
шағымдану мерзiмдерi, ерекше iс 
жүргiзу тәртiбiмен атқарушылық 
жазбаға шағымдануды және дау 
қоюды ажырату туралы негізгі 
мәселелерге тоқталып, аталған 
қаулыны алдағы уақытта кеңінен 
қолдану қажеттігін атап өтті.

Ш а р а  б а р ы с ы н д а 
қатысушылар пікір алмасты, 
туындаған мәселелер бойынша 
ұсынымдар қаралды. 

Д ө ң г е л е к  ү с т е л д і ң 
қорытындысы бойынша 
атқарушылық жазу институтын 
одан әрі дамыту бойынша 
ұсынымдар беріліп, осы бағытта 
сот тәжірибесін қалыптастыру 
үшін осындай іс-шараларды 
жиі өткізу қажеттілігі туралы 
айтылды.

ДӨҢГЕЛЕК ҮСТЕЛ 
ҰЙЫМДАСТЫРЫЛДЫ
Қызылорда қалалық сотының 

ұйымдастыруымен Қазақстан Республикасы 
Жоғарғы Сотының «Соттардың атқарушылық 
жазбаға дау айту бойынша істерді қарау кезінде 
заңнаманы қолдануы туралы» нормативтік 
қаулысын талқылау бойынша оффлайн тәртіпте 
дөңгелек үстел өтті.

Шараға судьялар мен сот 
мамандары, аудандық жұмыспен 
қамту, әлеуметтік бағдарламалар 
және  АХАТ бөл ім ін ің , 
«Азаматтарға арналған үкімет» 

Мемлекеттік корпарациясы» 
КЕАҚ-ның Қызылорда облыстық 
филиалының Қармақшы аудандық 
бөлімінің, Қармақшы аудандық заң 
кеңсесінің, аудандық аурухананың 

өкілдері қатысты.
Дөңгелек үстел барысында 

баяндамалар тыңдалып, қайтыс 
болу фактісін медициналық 
қызметкер (жергілікті дәрігер) өзі 
анықтау қажет екендігі жөнінде 
ақпарат берілді. Анықтама 
негізінде қайтыс болған азаматтың 
туысы сотқа жүгінбей, өз уақытын 
үнемдей отырып  «қайтыс болу 
туралы куәлік» алуға мүмкіншілігі 

болған жағдайда, сотқа осы 
санаттағы арыздардың азаятыны 
туралы сөз қозғалды.

Заңдық маңызы бар фактіні 
анықтау бойынша туындайтын 
өзге де мәселелер жан-жақты 
талқыланды.

Іс-шара аясында барлық  
туындаған сұрақтар  бойынша 
т ү с і н д і рм е л е р  бе р і л і п , 
қатысушылар өзара пікір алмасты.

 ҚАЙТЫС БОЛУ ФАКТІСІ ЖӘНЕ ЕҢБЕК ӨТІЛІ БОЙЫНША 
ЗАҢДЫҚ МАҢЫЗЫ БАР ФАКТІНІ АНЫҚТАУ 
Уәкілетті органдардың қатысуымен аудандық 

сотта «Қайтыс болу фактісі және еңбек өтілі 
бойынша заңдық маңызы бар фактіні анықтау» 
тақырыбында дөңгелек үстел өтті.

Аталған тақырып бойынша 
баяндамашы аудандық соттың 
бас маман-сот отырысының 
хатшысы Э.Серікбаева істерді 
қарау барысында аудио-бейне 
базба жүйесін сот отырыстарында 

қолдану мәселелері туралы айтып 
өтті, аудандық соттағы аудио-
бейне жазбаны қолдану арқылы 
қаралған істерге тоқталды.

Семинар барысында сотта 
аудио-бейнежазба құралдарын 

қолдану мүмкін болмаған жағ-
дайда аудио- бейнежазбаны 
қолданбау себебін сот отыры-
сының хаттамасында міндетті 
түрде көрсетілу қажет екендігі 
туралы, бұл туралы судьяға 
баяндау керек екендігі туралы 
айтылды. Ал сот отырысы 
аяқтал ғаннан кейін мұндай 
техникалық ақаулықтар туралы 
кеңсе меңгерушісін хабардар ету 
керек екенін, аудио-бейнежазба 

құралдарын қолдануға мүмкіндік 
болмаған жағдайда сот отырысын 
жалғастыру мүмкіндігін жоққа 
шығармайтыны сөз етілді.

Істі қарауда аудио-бейнежазба 
құралдарын пайдалану арқылы 
түсіріп алған жағдайда, 
сот отырысының хатшысы 
жазбаша нысанда қысқаша 
хаттама жасайды. Семинар 
соңында қатысу шылар тақырып 
төңірегінде өз пікірлерін білдірді.

«БИЛЕР КЕҢЕСІНІҢ» 
КӨМЕГІМЕН ОТБАСЫ 
САҚТАЛДЫ
Ұлы ойшыл Жүсіп Баласағұн ақыл көркі-тіл, тілдің көркі-

сөз, кісі көркі – жүз, жүздің көркі – сөз деп өсиет айтқан 
екен.

Қарақылды қақ жарған әділ би, небір күрделі даулардың 
күрмеуін қамырдан қыл суырғандай етіп асқан шеберлікпен 
шешкен парасатты қазылар.

Тоқсан ауыз сөзден тобықтай ой түйе білген дүлділ 
шешендер, мұның бәрі кешегі қазақ даласының көрінісі.

Көзден таса көңілден ұмыт бола бастаған көрініс.
Сол себепті қазіргі таңда бұхараға басу айтқан бұрынғы 

билер кеңесі қайта жанданғаны белгілі.
Олар дүйім ел ішіндегі дау-жанжалды ушықтырмай дер 

кезінде шешу үшін қызмет етеді.
Олардың басты қасиеті от ауызды, орақ тілді, сөзге 

шешен ділмар болған.
Құрамына сол өңірдегі сөзі өтімді, абырой беделге ие 

зиялы қауым өкілдері кірген.
Бүгінде сот процесінде болып жатқан көптеген 

мәселелердің оңтайлы шешім табуына, сот жүйесіндегі 
істердің қысқаруына, шығындардың азаюына кәсіби 
медиаторлар мен «Билер кеңесінің» тигізер септігі мол.

Әсіресе ажырасудың алдын алу, отбасы  жанжалдарының 
себептерін анықтап, дауласушы тараптарды татуластыру 
шараларына ерекше назар аударылып келеді.

«Билер кеңесінің» мақсаты ел ішіндегі түрлі дау-
жанжалдарды сотқа жеткізбей өзара ымырамен шешіп, 
екі тарапты бітімге келтіру.      

Жасыратыны жоқ, қазіргі қоғамда ажырасу, ұрыс керіс, 
қарызға ақша алу секілді мәселелер өте өзекті болып тұр.

Жаңақорған ауданында «Билер кеңесінің» құрылғанына 
көп уақыт болмаса да, бітімгершілікке қол жеткізу 
тұрғысында біршама жұмыстар атқарылып келеді.

Мәселен: Некені бұзу жөніндегі ерлі-зайыптылардың 
мәселесі «Билер кеңесінің» көмегімен оң шешімін тапты. 
Билердің араласуымен олар татуласып отбасы сақталды.

Сондықтан ел ішіндегі кейбір кикілжің, дау-дамайларды 
сотқа жеткізбей шешуге «Билер кеңесінің» ықпалы зор.

Мұндай бастама бабалар мұрасына зор құрмет. Ұлттық 
құндылығымызды қайта жаңғырту.

МАС КҮЙІНДЕ КӨЛІК ҚҰРАЛЫН БАСҚАРҒАНЫ 
ҮШІН ЖАУАПКЕРШІЛІККЕ ТАРТЫЛДЫ
Құқық бұзушы К.Е. Тереңөзек- А.Тоқмағанбетов тас жолының 

бойында автокөлігін алкогольді масаң күйінде басқарған. Ол бойынша 
құзырлы органдармен хаттама толтырылып, мәні бойынша қарау 
үшін сотқа жолданған.

Сырдария аудандық сотының қаулысымен аталған азамат Қазақстан 
Республикасының Әкімшілік құқық бұзушылық туралы кодексінің 
608-бабы 1-бөлігімен кінәлі деп танылып, 15 тәулік әкімшілік қамаққа 
алынып, көлік құралын басқару құқығынан 7 жыл мерзімге айырылды.

АУДИО-БЕЙНЕ ЖАЗБАНЫ СОТ ОТЫРЫСЫНДА 
ҚОЛДАНУ МӘСЕЛЕЛЕРІ 
Жаңақорған аудандық сотында судьялар мен 

сот мамандарының қатысуымен «Аудио-бейне 
жазбасын сот отырыстарында қолдану мәселелері» 
тақырыбында семинар өткізілді.

СОТ ТОҒЫЗ АЙДЫ ҚОРЫТЫНДЫЛАДЫ
Қармақшы аудандық соты кезекті баспасөз конференциясын 

өткізіп, осы жылдың 9 айын қорытындылады. Сот төрағасы 
Қуаныш Мыханов сот төрелігін жүзеге асыру барысында атқарған 
жұмысына есеп берді. Қылмыстық іс бойынша ағымдағы жылдың 
9 айында өткен жылдан 3 іс қалдықта қалып, 48 адамға қатысты 37 
іс түскен. 43 адамға қатысты 36 қылмыстық іс аяқталып, 8 адамға 
қатысты 4 қылмыстық іс осы жылдың қазан айына қалдықта 
қалған.

және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 
газеті ҚР СТ ИСО 9001-2016 «Сапа 
менеджіменті жүйесі» талаптарына сәйкес  
сертификатталған

Міндетті әлеуметтік 
медициналық сақтандыру 
жүйесінің шетелдік азаматтарға 
қолжетімділігі, МӘМС-дағы 
өзгерістер, емханаларға еркін 
тіркелу науқаны. Осы және басқа 
да тақырыптар Әлеуметтік 
медициналық сақтандыру қорының 
Қызылорда облысы бойынша 
филиалына жүгінген азаматтарды 
қызықтырады. Көпшіліктің 
көкейіндегі сауалдарға бас сарапшы 
Айгүл Аханова жауап берді.

-Егер студент магистрант ресми түрде 
жұмыс істесе, жұмыс беруші МӘМС үшін 
төлеуге міндетті ме?

-МӘМС туралы Заңның 26-бабына сәйкес, 
жасына қарамастан, күндізгі оқу нысаны бойынша 
оқитындардың барлығы (мейлі ол 18 жасқа толған 
мектеп оқушылары болсын, колледж, жоғары 
оқу орындарында оқитын немесе басқа да оқу 
орындарының студенттері болсын) азаматтардың 
жеңілдікті санатына кіреді, олар үшін МӘМС 
жарналарын мемлекет төлейді. Тиісінше, студенттер 
мемлекет есебінен сақтандырылған болып 
табылады және МӘМС пакетінде көрсетілетін 
медициналық қызметтерге қол жеткізе алады. 
Жұмыс берушіге оқу кезеңін көрсететін және ай 
сайынғы растауды қажет етпейтін оқу орнынан 
анықтама бере аласыз.

-Қазақстанда тұратын және жұмыс 
істейтін Ресей Федерациясының азаматтары 
келесі сұрақпен жүгінді: егер жұмыс беруші 
барлық төлемдерді төлесе, міндетті әлеуметтік 
медициналық сақтандыру жүйесінің 
медициналық қызметтері қол жетімді ме?

-Еңбек мигранттары мен олардың отбасы 
мүшелері, Еуразиялық экономикалық одақтын 
шартына қатысушы, яғни Ресей, Белоруссия, 
Қырғызстан және Армения елдерінің азаматтары, 
МӘМС қатысушылары болып табылады және 
медициналық қызметтерді ала алады. Бұл үшін 
МӘМС жарналарының тұрақты төлеушісі 
болуыңыз керек. Емханаға алғашқы медициналық-
санитарлық көмекке ерікті медициналық 
сақтандыру шарты болған кезде ғана тіркелуге 
болады.  Тіркелу шартының қолданылу мерзімі 
аяқталғанға дейін жарамды болады.

-Қазақстанда уақытша тұратын 

Өзбекстаннан келген отбасы оларға қандай 
медициналық көмек қолжетімді деген сұрақпен 
жүгінді?

-Шетелдіктер, ТМД елдерінің азаматтары 
кенеттен болған жағдайлар мен олардың өміріне 
немесе айналасындағылардың денсаулығына 
қауіп төндіретін аурулар, жазатайым оқиғалар, 
улану, жарақат алу, босану, жүктілік, шұғыл 
жағдайлар кезінде жедел және шұғыл медициналық 
көмек ала алады. Науқастың өміріне немесе 
айналасындағылардың денсаулығына қауіп 
төнгенбеген жағдайда медициналық көмек ақылы 
негізде көрсетіледі. Өзбекстаннан отбасына 
бастапқы медициналық-санитарлық көмек алу 
үшін ерікті медициналық сақтандыру шарты қажет. 
Келісім-шартқа ие бола отырып, отбасы емханаға 
тіркеліп, тегін медициналық көмектің кепілдік 
берілген көлемі шеңберінде көмек ала алады. 
Егер шетелдік азаматтар жұмысқа орналаспаса, 
онда олар дербес төлеушілер ретінде МӘМС-ке 
жарналар төлеуі тиіс. Сондай-ақ, Өзбекстаннан 
келген зейнеткерлерге өздері үшін ақы төлеу керек, 
өйткені олар жеңілдікті санатқа жатпайды.

-Еліміздің әрбір азаматы жылына бір рет 
емхананы еркін таңдау құқығын пайдалана 
алады. Бірақ сіз таңдаған емханаға тіркелуден 
бас тартудың бірнеше себебі бар. 

-Бұл - дәйексіз құжаттар ұсынылды; адамның 
осы денсаулық сақтау объектісі орналасқан ауыл, 
кент, қала және т.б. тыс жерде (тұрақты немесе 
уақытша) тұратыны анықталған жағдайда; шекара 
маңы аумақтарында тұратын және басқа әкімшілік-

аумақтық бірлікте емхананы таңдауға құқығы бар 
тұлғалар ерекше жағдайлар болып табылады; 
емханада барлық учаскелерде тіркелген халықтың 
рұқсат етілген ең көп саны асып кетті. Егер 
жоғарыда аталған жағдайлардың ешқайсысы сізге 
қатысты болмаса, ыңғайлы байланыс арналарының 
бірі – 1406 байланыс орталығы, ӘМСҚ-ның ресми 
сайты, Telegram-дағы @SaqtandyryBot, Qoldau 24/7 
мобильді қосымшасы арқылы жағдайды анықтау 
үшін міндетті әлеуметтік медициналық сақтандыру 
қорына хабарласыңыз.

-Егер соңғы 12 айда МӘМС-ке бірде-бір 
төлем болмаса, «Сақтандырылған» мәртебесін 
қалай алуға болады?

-Ағымдағы жылдың қыркүйек айынан бастап 
міндетті әлеуметтік медициналық сақтандыру 
жүйесінде дербес төлеушілер үшін сақтандыру 
мәртебесін берудің жаңа ережелері күшіне енді. 
Енді мәртебені 12 айға алдын ала жарна төлеу 
арқылы алуға болады. Өткен кезеңдегі берешек 
есепке алынбайды. Осылайша, ағымдағы айдағы 
және алдағы 12 айдағы жарналарды төлеу арқылы 
3 жұмыс күні ішінде сақтандыру мәртебесін ала 
аласыз. Содан кейін, МӘМС жарналарын жүйелі 
түрде төлеуді жалғастырыңыз. Айта кету керек, сіз 
12 айға төлемдерді бірден жасай алмайсыз, өйткені 
жүйе әр ай үшін төлемді бөлек оқиды. Қазіргі 
уақытта дербес төлеушілер 60 мың теңгенің 5% 
төлейді, бұл 3 мың теңге.

-Рахмет!

Жанар ҚАСЫМ

Аймақта МӘМС жүйесінде 
сақтандырылмаған 130 мыңға жуық 
азамат бар. Олардың көбінесе 12 айға 
аударымдар мен жарналарды аудармаған 
тұрғындар, жеке кәсіпкерлер мен 
жалдамалы жұмысшылар. Бұл туралы 
облыс әкімінің орынбасары Нұрымбет 
Сақтағановтың төрағалығымен өткен 
МӘМС мәселелері жөніндегі өңірлік 
штаб отырысында «Әлеуметтік 
медициналық сақтандыру қоры» 
КЕАҚ Қызылорда облысы бойынша 
филиалының директоры Бақыт 
Исмаханбетов мәлімдеді.

«Ағымдағы жылдың қыркүйек 
айында «МӘМС туралы» Заңға 
өзгерістер мен толықтырулар енгізілді. 
МӘМС - ға бір жыл бұрын жарналарды 
төлеудің жаңа тетігі басталды. Мысалы, 
МӘМС 2022 жылдың қазанынан 2023 

жылдың қыркүйегіне дейін. Сақтандыру 
мәртебесі жыл бойы белсенді болады. 
Әр айға        3 000 теңгеден барлығы 36 
000 теңге болады. Бізге міндет қойылды 
– күн сайын өңірдің 198 тұрғыны 
«Сақтандырылған» мәртебесін алуы 
тиіс», - деді Бақыт Исмаханбетов.

Облыс әкімінің орынбасары 
Нұрымбет Сақтағанов қала, аудан және 
ауыл әкімдеріне ағымдағы жылдың 1 
желтоқсанына дейін өңірдің 12 мың 
тұрғынын сақтандыру мәртебесімен 
қамтамасыз етуді тапсырды.

Бүгінгі таңда МӘМС жүйесінде 
өңірдің 664 мыңнан астам тұрғыны 
немесе халықтың 83% – ы 
сақтандырылған (өңір халқы-800 820 
мың адам). Бұл өңірдлер қиығында 
орташа көрсеткіштен төмен болып отыр.

ҚЫЗЫЛОРДА ОБЛЫСЫНДА МӘМС 
ЖҮЙЕСІНДЕ САҚТАНДЫРЫЛМАҒАН 
130 МЫҢҒА ЖУЫҚ АЗАМАТ БАР

«Өңірдің 130 мыңға жуық тұрғыны 
әлі де медициналық сақтандыру 
жүйесінен тыс қалып отыр. Бұл оларға 
жоспарлы және жоғары технологиялық 
медициналық көмекке, аурудың 
алдын алуға және диагностикалауға 
қол жеткізуді қиындатады. Мемлекет 
басшысы сақтандырылмаған азаматтарды 
МӘМС жүйесіне тарту бойынша шұғыл 
шаралар қабылдау қажеттілігі туралы 
бірнеше рет айтқан. Біз жаңа төлем әдісі 
бұған ықпал етеді деп санаймыз. Енді 
алдағы 12 ай үшін ақы төлеудің және 
өткен кезеңді төлемей – ақ сақтандыру 
мәртебесін алудың баламасы бар», - деп 
атап өтті Бақыт Исмаханбетов.

Филиал директоры жаңа төлем 
әдісі қалай жұмыс істейтінін түсіндірді. 
Ең алдымен, төлем жасамас бұрын, 
мәртебеңізді және соңғы 12 айдағы 
төлемдердің болуын тексеріңіз. Мұны 
Qoldau-24/7 мобильді қосымшасы, 
Telegram-дағы SaqtandyruBot арқылы 
немесе eGov.kz электрондық үкімет 
порталындағы жеке кабинет арқылы 

жасауға болады.
Үзінді көшірмеде әр ай үшін 

төлемдерді жеке-жеке көресіз. Егер сізде 
бірнеше төленбеген ай болса, олар үшін 
әлдеқайда аз мөлшерде төлем жасап, 
мәртебені алу тиімді болады. Бірақ 
осыдан кейін мәртебеңізді жоғалтпау үшін 
ай сайын жарналарды төлеуді ұмытпаңыз.

Егер сізде ешқандай төлем болмаған 
жағдайда, онда алдыңғы жылдың барлық 
ақысын төлемеу үшін 12 ай бұрын жарна 
салған тиімді. Жарналарды төлеу әдістері 
бірдей болып қалады. Төлемді кез келген 
екінші деңгейдегі банк немесе банктердің 
мобильді қосымшалары, жылдам 
төлем терминалдары немесе Қазпошта 
филиалдары арқылы жасауға болады.

Егер сіз бір жылға төлем жасасаңыз, 
мұндай төлемнің бірінші айы болашақ 
кезең, яғни келесі ай ағымдағы кезең 
болып саналатынын түсіну керек. Сонда 
ғана сізге мәртебе беріледі. Мәртебені 
бірден алу үшін алдымен ағымдағы айға, 
содан кейін келесі 12 айға ақы төлем 
жасау керек.

Жүйе оларды дұрыс санау үшін 
жарналар әр ай үшін бөлек төленеді. Сіз 
жыл бойы бір реттік төлем ғана жасай 
алмайсыз. Төлем жасау кезінде ЖСН, 
төлем енгізілетін ай мен жылды дұрыс 
көрсету маңызды. Сіз 12 айға төлемдерді 
бірден жасай алмайсыз, өйткені жүйе әр 
ай үшін төлемді бөлек оқиды. 

Қате жіберген кезде мәртебені 
жоғалтпау үшін сіз осы кезең үшін 
жарналарды қайтадан төлеуіңіз керек, ал 
қате төленген соманы қайтаруға қоюыңыз 
керек. Бұл «Азаматтарға арналған үкімет» 
мемлекеттік корпорациясына өтініш 
берген жағдайда жүзеге асырылады.

Жарналарды 3 жұмыс күні ішінде 
төлегеннен кейін жүйеге барлық 
төлемдердің түсуін және мәртебенің 
берілуін тексеру қажет. Еске салайық, 
мұны Qoldau-24/7 мобильді қосымшасы, 
Telegram-дағы SaqtandyruBot немесе 
eGov.kz сайтындағы жеке кабинет арқылы 
жасауға болады.

Төлем ұзақ уақыт бойы жүйеге 
түспесе, төлем кезінде қате жіберілген 
болуы мүмкін. Ең алдымен, тексерулерге 
енгізілген деректердің дұрыстығын 
қайтадан тексеру керек. Содан кейін 
банкке қоңырау шалып, төлемнің 
бар-жоғын біліңіз. Егер жоқ болса, 
«Азаматтарға арналған үкімет» 
мемлекеттік корпорациясына қоңырау 
шалыңыз, өйткені МӘМС жүйесіне 
барлық төлемдер Ұлттық банктегі 
арнайы шотқа түседі, содан кейін халыққа 
медициналық көмек Қор арқылы бөлінеді.

МӘМС ҮШІН АЛДЫН АЛА ТӨЛЕМДІ ҚАЛАЙ ДҰРЫС ЖАСАУҒА 
ЖӘНЕ БІР ЖЫЛ БҰРЫН МӘРТЕБЕНІ АЛУҒА БОЛАДЫ?

2022 жылғы 5 қыркүйекте МӘМС - ға бір жыл 
бұрын жарналарды төлеудің жаңа тетігі басталды. Оны 
«сақтандырылған» мәртебесі бар, сондай – ақ жүйеге ешқашан 
төлем жасамаған немесе оны жүйесіз жасаған барлық дербес 
төлеушілер пайдалана алады. Бұл қалай жұмыс істейді және 
төлеушілерге қандай ерекшеліктерді білу керек Қызылорда 
облысы бойынша Әлеуметтік медициналық сақтандыру қоры 
филиалының директоры Бақыт Исмаханбетовпен сұхбатында.

ҚАНША АДАМ МӘМС 
ЖҮЙЕСІНДЕ АЛДЫН АЛА 
БІР ЖЫЛҒА 
САҚТАНДЫРЫЛҒАН?
Сақтандыру мәртебесін алудың жаңа механизмін енгізу 

МӘМС жүйесіндегі көпшілік күткен және тиімді өзгерістердің 
бірі болып табылады. 5 қыркүйектен бастап бір жыл бұрын 
алдын ала сақтандырылу мүмкіндігі пайда болды. Бұл 
тұрғыда өткен 12 айдың қарызын өтеу міндетті емес. Бұл 
жаңашылдықты 2,6 мыңнан астам азамат пайдаланып үлгерді 
әрі оң бағалауда.

Әлеуметтік медициналық сақтандыру қорында атап 
өтілгендей, ағымдағы жылдың 5-қыркүйегінен бастап алдағы 
12 айға МӘМС жарналарын төлеудің жаңа тетігі іске қосылды. 
Бұрын өткен 12 ай үшін жарналардың төленген болуы міндетті 
еді. Ал қазір жаңа әдісті таңдағанда өткен жылы төленбеген 
кезеңдер үшін төлеудің қажеті жоқ. 

Қазан айының алғашқы жартысында 2600 астам азамат 
жаңа механизмді пайдаланды. Алматы, Астана қалалары және 
Алматы, Қарағанды, Түркістан және Жамбыл облыстарының 
тұрғындары бір жыл бұрын сақтандырылып, міндетті 
әлеуметтік медициналық сақтандыру тізбесіне кіретін 
медициналық көмек алудың тиімділігін жоғары бағалады.

Жаңа механизм бойынша алдын ала бір жылға 
сақтандыру  мәртебесін қалай алуға болады?

Әр айға жеке-жеке 3 000 теңгеден, яғни 12 төлем жасау 
керек. 12 айға  36 000 теңге шығады. Бұдан бөлек, ескеретін 
жайт, 12 айға бір төлеммен аударуға болмайды. Себебі жүйе 
әр айды бөлек есептейді. 

МӘМС жарналарын екінші деңгейдегі кез келген 
банк, банктердің мобильді қосымшалары, жылдам төлем 
терминалдары және «Қазпошта» филиалдары арқылы төлеуге 
болады. 

Мәртебе қашан пайда болады?
Егер МӘМС жүйесіндегі медициналық қызметтерді 

тұтынушының мәртебесі ағымдағы айдан бастап керек болса, 
онда ағымдағы айды қоса алғанда, жарналарды 12 ай үшін 
төлеу қажет («Міндетті әлеуметтік медициналық сақтандыру 
туралы» ҚР Заңының 30-бабы, 7-тармағына сәйкес мәртебе 
жарналар төленген күннен бастап 12 айға беріледі)

Мысал: сіз қазан айында жарналарды 2022 жылдың 
қазанынан 2023 жылдың қыркүйегіне дейін төлейсіз. 
Сақтандыру мәртебесі қазан айында беріледі және барлық 
төленген кезеңге сақталады. Сонымен бірге, МӘМС аясында 
медициналық көмек алу мүмкіндігін сақтау үшін қосымша 
3 ай кезең беріледі («МӘМС туралы» ҚР Заңының 5-бабы, 
2-тармағына сәйкес). Алайда бұл берешекті жабу керек болады.  

Егер мәртебе алдағы кезеңге қажет болса, онда жарналарды 
алдағы айдан бастап көрсетіп төлеу қажет.

Мысалы: сіз қазан айында 2022 жылдың қарашасы мен 2023 
жылдың қазаны аралығында жарналарды төлейсіз. Мәртебе 
2022 жылдың 1 қарашасынан бастап пайда болады және барлық 
төленген кезеңге сақталады. Сонымен қатар, сіз қосымша 3 ай 
сақтандырылған боласыз. Бірақ сол 3 айдың қарызын жабу 
керек болады.   

«Азаматтарға арналған үкімет» Мемлекеттік корпорациясы 
төлемдерді 2-3 күн ішінде өңдейтінін ескеру керек.  

МӘМС мәртебесі қандай мүмкіндіктер береді?
Сақтандырылған азаматтар МӘМС пакетіне кіретін 

медициналық көмек алады. Оған салалық дәрігерлердің 
консультациялары, түрлі талдаулар мен диагностикалық 
тексерулер (рентген, УЗИ, КТ, МРТ және т.б.), жоспарлы 
емдеуге жатқызу, медициналық оңалту, жоғары технологиялық 
медициналық көмекті қолдана отырып емдеу, аурулардың 
алдын алу және диагностикалау кіреді.

Мәртебе мен төлемдерді тексеру
Төлемдердің болуы және келесі жылға мәртебенің берілуі 

туралы ақпаратты сақтандыру мәртебесі тексерілетін тәсілдер – 
Qoldau 24/7 мобильді қосымшасы, Қордың fms.kz ресми сайты 
немесе SaqtandyrýBot Telegram арнасы арқылы алуға болады.

Төлемдер мен мәртебе туралы ресми құжатты eGov.kz 
электрондық үкімет порталынан «Медициналық қызметтерді 
тұтынушы ретінде қатысу туралы және міндетті әлеуметтік 
медициналық сақтандыру жүйесінде аударымдардың және 
(немесе) жарналардың аударылған сомалары туралы ақпарат 
беру» мемлекеттік қызметі арқылы алуға болады. 

Әлеуметтік медициналық сақтандыру 
қорының сарапшылары мемлекет 
тегін медициналық көмектің кепілді 
берілген көлемі (ТМККК) шеңберінде 
және міндетті әлеуметтік медициналық 
сақтандыру (МӘМС) пакеті бойынша 
жеткізушілер көрсеткен қызметтердің 
сапасы мен көлеміне мониторинг жүргізуді 
жалғастыруда.

2022 жылдың 8 айында халыққа медициналық 
көмек көрсету кезінде    62 759 түрлі кемшілік 
анықталды, медициналық ұйымдарға салынған 

айыппұл сомасы 752,4 млн теңгеден асты.
«ТМККК және МӘМС пакеттері бойынша 

Қор жеткізушілері халыққа көрсеткен 
медициналық қызметтер үшін ақы төлеу осы 
қызметтердің сапасы мен көлеміне мониторинг 
жүргізілгеннен кейін ғана жүргізілетінін 
атап өткен жөн. Іс жүзінде көрсетілген және 
медициналық көмек көрсету стандарттары 
мен ережелерін, сондай - ақ клиникалық 
хаттамалардың ұсынымдарын сақтай отырып, 
құжатпен расталған қызметтерге ақы төленеді», 
- деп атап өтті «Әлеуметтік медициналық 
сақтандыру қоры» КЕАҚ Қызылорда облысы 

бойынша филиалының директоры Бақыт 
Исмаханбетов.

Қор филиалының директоры түсіндіргендей, 
анықталған кемшіліктің ең көп саны жан басына 
шаққандағы нормативке кірмейтін, әрбір қызмет 
жеке төленетін консультациялық-диагностикалық 
қызметтерді көрсетумен байланысты. Жалпы 
құны 133,5 млн теңге болатын 50 490 осындай 
ақаулар тіркелді. Сондай-ақ, амбулаториялық-
емханалық көмек көрсету кезінде 6 467 ақау, 
тәулік бойы жұмыс істейтін көп бейінді 
стационарларда медициналық көмек көрсету 
кезінде 5 869 кемшіліктер анықталды. 

МЕДИЦИНАЛЫҚ ҚЫЗМЕТТЕРДІҢ САПАСЫ МЕН КӨЛЕМІ 
БОЙЫНША 62 МЫҢНАН АСА АҚАУ АНЫҚТАЛДЫ

МӘМС МЕДИЦИНАЛЫҚ ҚЫЗМЕТТЕРІ 
РЕСЕЙ ЖӘНЕ БАСҚА ЕЛДЕРДІҢ 
АЗАМАТТАРЫНА ҚОЛ ЖЕТІМДІ МЕ?


